
 Verilmiş işdə His-Ala-İle-Tyr-Pro-Arg-His (HAİYPRH) yeddi amin turşu ardıcıllığın-
dan ibarət olan T7 peptidi molekulunun dörd amin turşusundan ibarət olan tetrapeptid 
fraqmentinin fəza quruluşu öyrənilmişdir. Minimizasiyadan sonra  alınan dayanıqlı konfor-
masiyaların  tam enerjisi, bu enerjiyə verilən digər enerji payları: qeyri-valent qarşılıqlı təsir 
enerjisi,  elektrostatik qarşılıqlı təsir enerjisi, torsion potensial  analiz olunmuşdur. 

 
Nanobiotexnologiyanın başlıca tərkib hissəsi tibbdir. Buraya yeni diaqnostik və 

nəzarət sistemlərinin yaradılması, yeni tip dərman preparatlarının yaradılması və onların 
lazım olan yerlərə çatdırılması, zədələnmiş orqan və toxumaları əvəz edə biləcək yeni 
biouyğunlaşma qabiliyyətli materialların yaradılması aiddir. İndi artıq nanohissəciklərin 
köməyilə qanaxmanı, xərçəng şişlərini aşkar etmək, dərmanları lazım olan ünvana 
çatdırmaq mümkündür. Belə dərmanlardan biri də T7 peptiddir. T7 peptidi His-Ala-İle-
Tyr-Pro-Arg-His (T7) amin turşu ardıcıllığından ibarətdir. Nəzəri konformasiya analizi 
metodu ilə T7 peptidinin His-Ala-İle-Tyr tetrapeptid fraqmentinin fəza quruluşu 
öyrənilmişdir. 

Əsas zəncirin forması molekulu təşkil edən ayrı-ayrı amin turşu qalıqlarının 
formaları ilə xarakterizə olunur. Amin turşu qalıqlarının formaları isə əsas zəncirin ,  
ikiüzlü bucaqlarının konkret qiymətləri ilə deyil, bu bucaqların R, B, L, P kimi işarə 
edilmiş kiçik enerjili oblastlarda müəyyən intervaldakı qiymətləri ilə xarakterizə 
olunurlar.  

Histein və tirozin digər amin turşularına nisbətən daha çox polyar qrupa 
malikdirlər. Tirozin amin turşu qalığının yan zənciri aromatik halqaya malikdir. O 
hidrofil olmasına baxmayaraq, onun yan zəncirində, həm də qeyri-polyar OH qrupu 
vardır. Ona görə də tirozinin yan zənciri digər amin turşularından fərqli olaraq su 
mühitində həmişə mühitə doğru yönələcək.   

His-Ala-İle-Tyr tetrapeptid fraqmenti üçün hesablanmış çoxlu sayda konfor-
masiyadan 0-4 kkal/mol enerji intervalına düşən 6–fee, eff, efe, eee, fef, fff şeyplərinə 
məxsus 10 konformasiya düşmüşdür.  

